
Vendim i Këshillit të Mediave të Shkruara të Kosovës ndaj 

ankesës së Besnik Boletini, kryetar i Bordit të RTK-së, kundër 

Kosovalive.net 

 

 

Këshilli i Mediave të Shkruara të Kosovës në mbledhjen e tij 

të mbajtur më 01 mars 2023, shqyrtoi ankesën e dërguar nga  

Besnik Boletini, kryetar i Bordit të RTK-së, kundër 

Kosovalive.net lidhur me publikimin e shkrimit me titull „E 

kaloi vetingun LVV-së!Ideologët e Tiranës bashkë me shefin e 

tyre bënë paktin që Adi Krasta, t’i përfaqësojë në RTK”, dhe 

mori këtë 

 

 

 

                      V E N D I M  

  

 

 

 

 

- Ankesa miratohet. 

 

 

 

 



 

 

 

 

                      

                      A R S Y E T I M I 

 

 

Media ka publikuar lajm të pavërtetë dhe të paverifikuar, pa 

i dhënë mundësi palës që të deklarohet mbi pretendimet e 

ngritura. Ankuesi pretendon se janë shkelur kapitujt II 

(raportimi i së vërtetës) dhe IV(e drejta për t’u përgjigjur)  

të Kodit të Mediave.  

 

Lajmi është shkruar në media online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme.  

 

Pas leximit të ankesës KMShK gjen se ankesa është e bazuar. 

Pra, miratohet. 

 

KMShK pas leximit të ankesës dhe pretendimeve të saj, si dhe 

shkrimit të publikuar nga media, gjen se media nuk e ka 

raportuar të vërtetën në lidhje me ankuesin dhe askund në 

shkrim nuk e ka kërkuar mendimin e ankuesit për çështjen që 

e ka shtjelluar, duke shkelur kështu dy kapituj të Kodit të 

Mediave.  

 

Media e ka obligim, sipas Kodit të Mediave, që të kontaktojë 

palën tjetër për çdo çështje në të cilën i përmendet emri, 

ndërkohë që çështja në fjalë është kundërthënëse. Po ashtu, 

media nuk mund të jep konstatime pa fakte mbi ankuesin. 

 

KMShK gjen se janë shkelur kapitulli II (raportimi i së 

vërtetës) dhe kapitulli IV (e drejta për t’u përgjigjur) të 

Kodit të Mediave të Shkruara të Kosovës.  

 

 

Andaj, KMShK vendos që ankesa të miratohet. 

 

 

 

 

 

Këshilli i Mediave të Shkruara të Kosovës 


